
Efni: Frumvarp til laga um breytingu á skipulags- og byggingarlögum, nýting lands til 
heræfínga.

Vísað er í bréf frá Umhverfisnefiid Alþingis, dags. 13. mars sl., þar sem óskað er eftir 
umsögn Umhverfisstofnunar um frumvarp til laga um breytingu á skipulags- og 
byggingarlögum, 434., nýting lands til heræfinga. Lagt er til að á eftir 2. mgr. 27. gr. laganna 
komi ný málsgrein, svohljóðandi: Notkun lands til heræfinga, þ.m.t. til lágflugsæfinga, utan 
vamar- og öryggissvæða er háð framkvæmdaleyfi hlutaðeigandi sveitarstjómar að fenginni 
umsögn viðkomandi svæðisskipulagsnefhdar. Framkvæmdaleyfi vegna slíkra æfinga skal 
gefið út til tiltekins tima þar sem gerð er grein fyrir afinörkun svæðis, upplýsingaskyldu til 
almennings og hagsmunaaðila á svæðinu, grunnvatnsvemd, æfingatíma og frágangi svæðis.

í 27. grein skipulags- og byggingarlaga segir: Meiri háttarframkvœmdir, sem áhrif 
hafa á umhverfið og breyta ásýndþess, svo sem breyting lands með jarðvegi eða efhistöku, 
skulu vera i samrœmi við skipulagsáœtlanir og úrskurð um mat á umhverfisáhrifum þar sem 
það á við. Umhverfisstofnun telur að ef fyrirhugaðar heræfingar falli undir þetta ákvæði og 
séu líklegar til að hafa áhrif á umhverfið og breyta ásýnd þess þá sé eðlilegt að þær séu 
framkvæmdaleyfisskyldar eins og aðrar framkvæmdir.

